
༄༅། །སྤྲུལ་པའི་གཏེར་ཆེན་མཆོག་གྱུར་གླིང་པའི་གཏེར་འབྱུང་མདོར་བསྡུས་སྐལ་ལྡན་
དགའ་བ་བསྐྱེད་པའི་དབྱངས་སྙན་ཞེས་བྱ་བ་བཞུགས་སོ། །

སྤྲོས་བྲལ་བདེ་ཆེན་གཉིས་མེད་མཁའ་ཀློང་ནས།  །ཁ་སྦྱོར་བདུན་ལྡན་ཟུང་འཇུག་དང་པ.་
མགོན།  །སྒྱུ་འཕྲུལ་དྲྭ་བའི་གར་བསྒྱུར་རྡོ་རྗེ་འཛིན།  །དཀྱིལ་འཁོར་རྒྱ་མཚོའི:་མངའ་
བདག་བླ་མར་འདུད། །ཅེས་མཆོད་པར་བརྗོད་ནས། དེ་ལ་འདིར་སྐལ་བ་དང་ལྡན་པའི་
གདུལ་བྱ་རྣམས་ཀྱི་ལུང་རྟོགས་ ཀྱི་ཡོན་ཏན་ཐམས་ཅད་འབྱུང་བའི་གཞི་ནི། རང་གི་བླ་མ་
ལ་དད་གུས་བསྐྱེད་པ་ལ་རག་ལས་པའི་ཚུལ་མཁས་གྲུབ་ཐམས་ཅད་ཞལ་མཐུན་པར་གསུངས་
མོད། དེ་ལྟར་ཐོག་མར་ཡིད་ཆེས་པའི་ཕྱིར་ལོ་རྒྱུས་སམ་རྣམ་ཐར་ངེས་དགོས་པའི་རྒྱུ་མཚོའིན་
གྱིས་འདིར་ཅུང་ཟད་བཤད་ན། སྤྲུལ་པའི་གཏེར་ཆེན་མཆོག་གྱུར་གླིང་པ་བདག་ཆུང་ངུའི་དུས་
ནས་མ་ཎི་ཁ་ཞེས་པར།  ཨོ་རྒྱན་རིན་པོ་ཆེ་དང་དངོས་སུ་མཇལ།  དེར་ཨོ་རྒྱན་གྱི་སྒྲུབ་
ཕུག་ཡོད་པའི་ལུང་བསྟན་ཐོབ།  བཅུ་གསུམ་ལོ་ལ་ཡར་ཀླུང་ཤེལ་བྲག་ནས་ཁ་བྱང་རྙེད། 
བཅོ་ལྔའི་ལོ་ལ་ལྷ་འདྲེ་གང་ཡིན་ངོ་མ་འཚོའིལ་བའི་ཞལ་གཟིགས་འཁྲུལ་སྣང་མང་པོ་བྱུང་བ་
རྣམས་ཕལ་ཆེར་བར་ཆད་ཀྱི་རྣམ་པར་མངོན།  འགའ་ཞིག་ཟབ་མ.་གཏེར་ཐོན་པའི་སྔ་ལྟས་
ཡིན་འདུག་པ་མ་གཏོགས་ཁོ་བོས་ཡི་གེར་བཀོད་པ་དེ་རྣམས་ལ་སྙིང་པོ་མེད་པར་མངོན།  དེ་
ནས་སྐབས་ཤིག་ངེད་ལ་གནམ་རུ་ནས་གྲམ་ཁྲོད་མང་པོ་ཞིག་འདུག་པའི་གསེབ་ནས་ཤོག་དྲིལ་
ཞིག་རྙེད་འདུག་པ་མདོ་བྱང་ཡིན།  རང་ལོ་ཉི་ཤུ་པ་ས་སྤྲེལ་ཟླ་བ་བརྒྱད་པའི་ཚེས་བཅུར་ཟླ་
ཉིན་ཁ་ལ་རོང་སྒོའི.་བྲག་ནས་ཐུགས་སྒྲུབ་བར་ཆད་ཀུན་སེལ་གྱི་ཆོས་སྐོར་རྣམས་སྤྱན་དྲངས། 
ལོ་བརྒྱད་བར་དུ་གསང་རྒྱས་བཏབ་ཉེར་གཉིས་བྱ་ལོར་ན་བུན་རྫོང་ནས་ཐུགས་རྗེ་ཆེན་པོ་པདྨ་
གཙུག་ཏོར་སྤྱན་དྲངས་ཀྱང་རྟེན་འབྲེལ་འགའ་ཞིག་འཆུགས་པའི་དབང་གིས་འཚུབ་ལྷོང་ཡང་
བྱུང་།  ཉེར་ལྔའི་དུས་སྐྱབས་མགོན་སི་ཏུ་རིན་པོ་ཆེ་དང་མཇལ།  གཏེར་ཆོས་དང་དམ་

རྫས་སོགས་ཕུལ།  ཉེར་དྲུག་སྟག་ལོར་དཀར་མོ་བྲག་ནས་ཐུགས་སྒྲུབ་ཆ་ལག་རྣམས་ཐོན། 
ཉེར་བརྒྱད་མེ་འབྲུག་ལོ་ས་ག་ཟླ་བའི་ཚེས་བཅོ་ལྔར་འོག་མིན་ཀརྨའི་དམ་ཅན་བྲག་ནས་ཟབ་
བདུན་ཆོས་སྐོར་གསང་གཏེར་དུ་ཐོན།  ལོ་དེའི་སྤྲེལ་ཟླའི་ཚེས་བཅུ་ལ་ཡལ་བྲག་གནམ་རུ་
ནམ་མཁའ་མཛོད་ནས་སྐུ་ཚོའིབ་རྣམ་གཉིས། མགོན་སྐུ་སོགས་སྐུ་རྟེན་རྣམས་དང་། དམ་
རྫས་རོལ་པ་ཆེན་པོ་སོགས་དམ་རྫས་རིགས།  གཡུ་བྱང་སོགས་བྱང་བུ་སྐོར་བདུན། 
བདུད་རྩི་ལྔ་ཤོག་སོགས་ཤོག་བུ་རིགས་ཟབ་བདུན་ཆོས་སྐོར་ཆ་ལགས་ཡིན་མཆན། ཀྱི་ཆོས་ཚོའིན་
རྣམས་སྤྱན་དྲངས།  ཟླ་ཁ་ལའི་བྲག་ནས་སླར་ཡང་ཐུགས་སྒྲུབ་ཀྱི་ཆོས་ཚོའིན་འགའ་རེ་དང་། 
དམ་རྫས་བཀའ་རྒྱ་ཅན་ཐོན། དེའི་ཟླ་བ་དགུ་པར་ཁམས་མིག་ཡེ་བྲག་ནས་བྲམ་ཟེ་ཁྲག་འཐུང་
ནག་པ.་དབུ་ཐོད་རྙེད་ཅིང་། ཆོས་གཏེར་ཞིག་ཡོད་པ་མ་ཐོན། ཟླ་བ་བཅུ་གཅིག་པའི་ཚེས་
བཅོ་ལྔ་ལ་ཐུགས་སྒྲུབ་བར་ཆད་ཀུན་སེལ་གྱི་བཀའ་རྒྱ་བཀྲོལ་ཏེ་དཀྱིལ་འཁོར་ཞལ་ཕྱེས། ལྷ་
སྲིན་དམ་བསྒྲགས་མཛད་པར།  དེ་ནུབ་ཆོས་བདག་ཞབས་དྲུང་རིན་པོ་ཆེ་ཉིད་ལ་ཁྱད་པར་
འཕགས་པའི་རིག་འཛིན་ནམ་མཁའ་གང་བ་ཞིག་ཞལ་གཟིགས་པ་དང་། གཞན་རྣམས་ལ་ཨོ་
རྒྱན་རིན་པོ་ཆེའི་བྱིན་རླབས་ཞུགས་པའི་རྟགས་འགའ་རེ་བྱུང་འདུག་པ་དང་།  ཀུན་གྱིས་
མཐོང་སྣང་མཐུན་པར་བསང་དུད་འཇའ་འོད་སྣ་ལྔར་འཁྱིལ་བ་དང་།  བར་སྣང་དུ་འོད་ལྔའི་
འཇའ་འོད་ཀྱི་ཐིག་ལེ་ཐིག་ཕྲན་གྱིས་གང་བ་སོགས་མཐོང་ངོ་།  །དེ་སྐབས་གནས་དེར་སྨན་སྒྲུབ་
བགྱིས་པ་སྨན་སྒྲུབ་ཀྱི་ཐོག་མ་ཡིན། དེའི་ཚེས་བཅུ་ལ་གནས་དེའི་དབུ་རྩེ་ནས་དགའ་རབ་རྡོ་རྗེའི་
གདུང་རྟེན་སྤྱན་དྲངས།  དེའི་ཉེ་སྐོར་ནས་གཏེར་ཕྲན་ཞིག་ཀྱང་སྤྱན་དྲངས།  ཟླ་བ་བཅུ་
གཉིས་པའི་རྒྱལ་བ་དང་པོ་ལ་སྨད་ཤོད་ཀྱི་འཛོམ་ནང་ཕུ་པདྨ་ཤེལ་ཕུག་ནས་དམ་ཆོས་རྫོགས་པ་
ཆེན་པོ་སྡེ་གསུམ་ཀུན་གྱིས་མཐོང་བར་སྤྱན་དྲངས་པ་འདི་ཁྲོམ་གཏེར་གྱི་ཐོག་མ་ཡིན།  མེ་
སྦྲུལ་ལོ་གསར་པའི་ཚེས་གཅིག་དཔའ་བོ་ཕུག་གི་དབང་ཆེན་བྲག་ནས་གནས་ཆེན་ཉེར་ལྔའི་མདོ་
བྱང་སྤྱན་དྲངས།  དཔལ་སྤུངས་བླ་བྲང་དུ་གཏེར་ཞལ་ཕྱེས།  ཙཱ་འདྲ་རིན་ཆེན་བྲག་གི་
གནས་ངོས་སྤྲད། གནས་དེ་ནས་ཀྱང་ཁ་བྱང་འགའ་ཐོན་ཅིང་། ཚེས་བརྒྱད་ལ་ཀོང་སྤྲུལ། 
དབོན་སྤྲུལ་ཞབས་དྲུང་རིན་པོ་ཆེ་རྣམས་ལྷན་གཅིག་པས་རྒྱལ་ཁབ་ཏུ་སྨན་སྒྲུབ་མཛད་པའི་མཐར། 
སེང་གནམ་བྲག་ཏུ་བྱོན་པས་བཅོ་ལྔའི་ཉིན་ཀུན་གྱིས་མཐོང་བར་བྲག་གི་ནང་ནས་ཚེ་ཆུ་དང་ས་ཡི་
ནང་ན་སྨན་ཆུ་རྣམས་ད་ལྡ་ཡང་འབབ་རྒྱུ་ཡོད་པར་སྤྱན་དྲངས་ཡོད།  གཞན་ཨོ་རྒྱན་གྱི་སྐུ་

ཆས་གསང་གོས། བེར་ཕྱམ། དབུ་ཞྭ། རྡོ་རྗེ་ཆོས་ཀྱི་མཐོང་གྲོལ་འཁོར་ལོ། སྟོན་
པའི་སྐུ་ཆོས་དུམ་ཚོའིལ། མཚོ་རྒྱལ་གྱི་སྙན་ཆ། ཨིནྡྲ་ནཱི་ལ། པདྨ་རཱ་ག མརྒད་
སོགས་ལས་གྲུབ་པ། ས་ལེ་སྦྲམ་དང་། འཛམ་བུ་ཆུ་གསེར་གྱི་ཕྲ་གོར་ཅན། ཁྲི་སྲོང་
ལྡེའུ་བཙན། མཚོ་རྒྱལ་མནྡྷ་ར་བ་སོགས་ཀྱི་ན་གཟའ། བཻ་ར.་སྐུ་ཆོས། རྡོ་རྗེ་སེམས་
དཔའི་སྐུ་རྒྱུ་གང་ལས་གྲུབ་པ་ཆ་མ་འཚོའིལ། ཨོ་རྒྱན་ཤངས་མཚོའིལ་ལས་གྲུབ་པའི་གུ་རུའི་སྐུ་
ཚོའིབ། དམ་རྫས་རིགས་མང་པོ། སྨན་སྒྲུབ་གའུ་གང་། ཨོ་རྒྱན་ཕྱག་ཐམ། ཆོས་
གཏེར་ནི་གསང་བའི་གླེགས་བམ་བཀའ་རྒྱ་ཅན་དམ་ཆོས་སྡེ་དྲུག་ལུང་ཆེན་སྡེ་དྲུག་བཞུགས་པ་ཨ་
ནུ་ཡོ་གའི་ཆོས་སྐོར་ཡིན་པར་མངོན། གཏེར་བྱོན་ག་པུར་ཞོ་གཅིག་ཙམ་ཡོད་ཀྱང་། དེར་
ཡོད་ཁྲོམ་གྱིས་ཧབ་ཐོབ་བྱས་སོང་།  བྲག་རི་རིན་ཆེན་བརྩེགས་པའི་ཐོ་བྱང་ཡང་འཁོད་འདྲ་མཆན། 
ཡང་འཛི་པདྨ་ཤེལ་ཕུག་ནས་མཁན་པ.་སྐུ་ཆོས་སྐོར་དང་།  ཀེ་རོང་ནས་ཚེ་རྫས་སྤྱན་དྲངས། 
དེའི་སྐོར་ནས་ནོར་གཏེར་འགའ་རྙེད།  ལོ་དེའི་ཟླ་བ་བཞི་པར་སྨན་སྒྲུབ་དགུ་པར་ཕུར་སྒྲུབ་
རྣམས་ལའང་འགྲུབ་པའི་མཚོའིན་མ་ཀུན་གྱིས་མཐོང་སྣང་སུ་ཡང་གཏོར་མ་ལ་བདུད་རྩི་འབབ་པ་
དང་།  བུམ་པའི་བདུད་རྩི་ལུད་པ་དང་།  སྐྱེས་བུ་དམ་པ་རྣམས་ལ་ཡི་དམ་ལྷ་ཡི་ཞལ་
གཟིགས་པ་དང་། ཐུན་མོང་མ་ཡིན་པར་སྟོན་པ་སངས་རྒྱས་ཀྱིས་ལུང་བསྟན་དབུགས་དབྱུང་
མཛད་པ་སོགས་ཕྱི་ནང་གི་གྲུབ་པའི་རྟགས་མཚོའིན་རྨད་དུ་བྱུང་། དེ་རྗེས་གར་ཟུར་ཆོས་རྗེ་རིན་
པོ་ཆེ་རྣམ་གཉིས་ཀྱིས་དབུར་མཛད་པའི་སྐལ་ལྡན་འདུས་པ་སྟོང་བརྒལ་བའི་སྤྱན་ལམ་དུ་གནས་
མཆོག་འབུམ་རྫོང་གི་པདྨ་དབང་ཕུག་ནས་དམ་རྫས་དང་། ཆོས་གཏེར་ཐོན་པ་མཁའ་འགྲོ་སྡེ་
ལྔས་གནས་ངོས་སྤྲད་པ་བཞིན།  གཞན་རྣམས་ཀྱིས་བྱ་རྒོད་ལས་མ་མཐོང་།  མཚོ་ནང་
ནས་རྡོ་སྒྲོམ་ཀླུ་བདུད་ཁ་ལ་རཀྴས་དངོས་སུ་གཏད་པ་བྱུང་།  གནས་རྙིང་ཕུག་གི་བྲག་གི་
གདེང་ཁང་དུ་བྱོན་པས། དེར་ཨོ་རྒྱན་རིན་པོ་ཆེ་འཁོར་མཁའ་འགྲོ་རྒྱ་མཚོ་དང་བཅས་པ་བྱོན་
འདུག་པས་ཡབ་ཡུམ་གཉིས་ཀྱིས་ཐུགས་བརྩེ་བས་ཞལ་གདམས་གནང་ཞིང་།  སྐུའི་བཀོད་
པ་ངོ་མཚོའིར་བ་དུ་མ་དང་།  རྩེད་མ.་ཚུལ་ཡང་མང་པོ་མཛད།  ཨོ་རྒྱན་གྱི་བཞུགས་ཁྲི་
ནས་རང་བྱུང་ཐུགས་རྗེའི་སྒྲོལ་སྐུ།  པྲ་ཆེན་ཧསྟིའི་རིལ་བུ།  ཟུར་བཟའ་མེ་ཏོག་སྒྲོན་གྱི་
ཐུགས་དམ་སྐོར་དྲུག  ཐུགས་རྗེ་ཆེན་པོ་པདྨ་སྒྱུ་འཕྲུལ་གྱི་ཆོས་སྐོར་རྣམས་སྤྱན་དྲངས་སོ། 
སླར་ཡང་མཆོང་བྱང་སྨུག་པོར་བདེ་གཤེགས་ཀུན་འདུས་ཀྱི་ཆོས་སྐོར་རྣམས་ཀརྨའི་ཕྱོགས་ཀྱི་ཉེ་

སྐོར་དུ་ཡོད་པར་བདག་གིས་ཤེས་སོ།  །དེ་ཡང་འདོན་པའི་དུས་ལྕགས་ཕོ་སྤྲེལ་གྱི་ལོར་ཡིན་
པར་ཀུན་གྱིས་གོ་བར་གྱིས། ། 

